
Annotation. This article explores one of the important yet understudied aspects of 

Central Asian history — women’s ownership and management of waqf (endowed) 

property. Using the case of the Bukhara Khanate, the study examines women’s rights to 

own waqf property, its socio-economic significance, their participation in the waqf 

process, and the forms of administration involved. The article highlights the role of 

women in the waqf institution from the perspective of promoting their economic 

independence, strengthening their social status, fostering chari table activities, and 

contributing to the spiritual and cultural development of society. The findings of this 

research aim to expand and deepen existing knowledge about women’s socio -economic 

activities in the history of Central Asia. 

Keywords: Bukhara Khanate, women, waqf, property ownership, social life, charity, 

mosque, madrasa, historical architecture. 

Annotasiya. Mazkur maqola Markaziy Osiyo tarixining muhim va kam o‘rganilgan 

qirralaridan biri – ayollarning vaqf mulkiga egalik qilish va uni boshqarish  masalalarini 

tahlil qiladi. Tadqiqot davomida Buxoro xonligi misolida ayollarning vaqf mulkiga egalik 

qilish huquqi, uning ijtimoiy-iqtisodiy ahamiyati, vaqf jarayonidagi ishtiroki va 

boshqaruv shakllari ko‘rib chiqiladi. Maqolada ayollarning vaqf institu tidagi roli 

ularning iqtisodiy mustaqilligini ta’minlash, ijtimoiy mavqeini mustahkamlash, xayriya 

faoliyatini rivojlantirish va jamiyatning ma’naviy-madaniy taraqqiyotiga qo‘shgan 

hissasi nuqtayi nazaridan yoritiladi. Tadqiqot natijalari Markaziy Osiyo ta rixida 

ayollarning ijtimoiy-iqtisodiy faoliyatiga oid mavjud bilimlarni kengaytirish va 

chuqurlashtirishga xizmat qiladi. 

Kalit so’zlar: Buxoro xonligi, ayyollar, vaqf, mulkchilik, ijtimoiy hayot, xayriya, 

masjid, madrasa, tarixiy inshoot. 

 

 Buxoro xonligida ayollarning ko‘chmas mulkka, jumladan vaqf mulkiga egalik qilish 

huquqi va uni boshqarish jarayonlari o’rta asr davri ijtimoiy -iqtisodiy munosabatlarini 

o‘rganishda muhim ahamiyat kasb etadi.  

Markaziy Osiyo tarixida ayollarning mulkka egaligi masalasi murakkab va ko‘p 

qirrali bo‘lib, ular ko‘pincha an’analar, shariat qonunlari va mahalliy urf -odatlar asosida 

olib borilagan. Shariatga ko‘ra, ayollar meros olish huquqiga ega bo‘lib, o‘z mulklarini 

mustaqil boshqarish, sotish yoki hadya qilish huquqiga ega  bo‘lsalar-da, bu ko‘pincha 

oila a’zolarining, ayniqsa erkaklarning nazorati ostida amalga oshirilgan 30. Bunday 

mulklar vaqf mulklari deb yuritilgan.  

Vaqf- islom shariatiga Qur’on, sunnat va ijmo’ bilan sobit bo’lib kirgan mustahab 

amal hisoblanadi. Vaqf so’zi arab tilidan olingan bo’lib, “tutib turish”, “to’xtatish” 

ma’noni anglatadi. Vaqf-narsani Alloh mulki hisobida saqlashdir. Ya’ni, vaqf gilingan 

narsa vaqf qiluvchining mulkidan chiqadi va Alloh mulkiga aylanadi Vaqf qilingan 

narsadan keladigan foyda vaqf qiluvchi tomonidan belgilangan manzilga (masalan, 

talabalar, musofirlar, kambag’allarga) sarf qilinadi va savobi vaqf qiluvchiga abadiy 

qoladi, hatto o’limidan keyin ham yetib turadi. Vaqf qilingan narsa sotilmaydi, hadya 

qilinmaydi, meros bo’lmaydi. Mulkni vaqf qilishda erkaklar bilan birgalikda ayollar ham 

o’z o’rniga ega. 

Markaziy Osiyo tarixida vaqf mulkchiligiga egalik qilish huquqi ayollarga ham 

berilgan. Professor M.Subtelnining qayd etishicha, temuriy ayollar o’z mulklarini xa yrli 

ishlarga  jumladan, binolarga vaqf qilganlar31. Voqifa – (vaqf mulkiga ega bo’lgan 

ayollar) orasida Amir Temurning rafiqalari Saroy Mulkxonim, Tuman Og’a,  Xalil bin 

Mironshohning qizi Saroy Mulk Og’a, Umarshayxning rafiqasi Malikat Og’a, Shohrux 

Mirzoning ayollari Gavharshod va To’ti Og’a, Sulton Husayning  rafiqalari Zubayda 

O’g’a va Ofoq Begim, onasi Feruza Sulton Begim hamda qizi Xonim Sulton Begimlar 

bo’lganligi  manbalarda qayd etilgan32.  

Buxoro amirligida XIX asr ikkinchi yarmi – XX asr boshlarida  vaqf mulklari 

salmog’i ortib borganligini arxiv hujjatlari ko’rsatib beradi.  Arxiv hujjatlarida XIX -XX   

asrlarda qilingan vaqf yerlarining taxminan 25 foizi ayollar hissasiga to’g’ri kelganligini 

ko’rsatadi. Ayollar tomonidan yer, hovli-joy, do’kon, ko’chmas mulklar qatorida pul 

mablag’lari ham vaqfga aylantirilgan.  Shu bilan birga tadqiq etilayotgan davrlarda 

ayollarning xususiy mulkkka ega bo’lganliklari va mulkiy munosabatlarda ishtirok etish  

huquqidan foydalana olganliklari bilan izohlanadi.   

Ayollarga mol-mulk asosan otalari, aka-ukalari va turmush o’rtoqlaridan meros 

qolgan.  Ulardagi mulklarning bir qismi nikoh vaqtidagi  er tomonidan berilgan maxr 

hisobidan hosil bo’lgan.  Shariatda ayolning turmush o’rtog’i vafot etgan bo’lsa nikoh 

shartnomasiga ko’ra undan qolgan mulkka ham egalik qilish huquqi berilgan.  

Odatda ayollar vaqf mulklarini erkak vakil orqali ta’sis etganlar. Ayollarning  

nomlaridan o’g’illari, turmush o’rtoqlari va guzar oqsoqollari qozixonaga kelib vakil 

sifatida ishtirok etgan. Nargiza Ismatovaning bergan ma’lumotiga ko’ra, 1307 ( 13 - 

sentabr 1909 ) yilning 28- sha’bon oyida Buxoro shahri qozixonasida qayd etilgan vaqf 

hujjatida Zuhraoy Jo’rabek qizining sha’riy vakili Qori Mirvaqo Qori  Mir Asomiddin 

 
30 Sangirova D.X. Ashtarxoniy xonimlar tarix sahnasida. Tarih sahnesinde türk dünyasi kadini uluslararasi 

sempozyumu. Bildiriler kitabi. –Izmir. Ege Universitesi. 2023. −S. 147-155 
31 Subtelny M.E. Timurids in Transition.Turko-Persian Politics and Acculturation in Medieval Iran . – Leiden-

Boston: Brill, 2007. –P. 156-157.    
32 Исматова Н. Бухоро амирлигида аёл воқифалар (XIXасрнинг иккинчи  ярми- XX аср бошлари )−Т.: Sharq, 

2020. – Б. 22  

o’g’li orqali o’ziga tegishli bo’lgan hovlini Buxoro shahridagi Xoji Omonboy guzariga 

vaqf qildirgani ma’lum bo’ladi33.   

Ayrim hollarda, ayollar hech qanday vakilsiz bevosita o’zlari qozixonada 

rasmiylashtirish jarayonlarida ishtirok etgan holatlar  ham ko’p uchraydi . 1327 ( 19- iyun 

-18-iyul 1909) yilning jumodul –soniy oyida tuzilgan hujjatga ko’ra, Sharofat Begim 

ismli ayol Buxoro shahar qozixonasiga kelib o’z hovlisini Labi Rudi Madarixon guzari 

masjidiga vaqf qilganiga iqror bo’lgan. Hujjatlarni o’rganish tahlili  shuni ko’rsatadiki, 

voqifa ayollarning yoshlari o’rta va keksa bo’lgan.  

Jamiyatdagi boy va obro’li xonadon vakillari vaqfnomalari o’zining tashqi belgisi, 

muhrlarning ko’pligi bilan ajralib turgan holda,  ularning ismlari oldidan iffat -panoh, 

soadat – pesha, saxovat – andisha kabi sifatlarni qo’shib qayt qilish holatlari ham 

uchraydi. Shaxsni tavsiflovchi epitetlarni quyida keltirilgan misollarda uchratish 

mumkin: 1323 ( 6-may-4-iyun 1905) yilning rabiul – avval oyida Buxoro qozixonsida 

tuzilgan vaqf hujjatida aqidat- vo’fur Mirzo Abdulg’afur Hoji Mirzo o’g’li iffat-panoh 

Aqiqaoy Mirzo Umar qizi nomidan sha’riy vakil sifatida muvakkiliga tegishli bo’lgan 

Buxoroning  Fayzobod mavzesida joylashgan 8 tanob mulki xaroj yerini voqifa 

qabridagigi maxsuraxonga vaqf qilgani qayd etilgan. Bu hujjatlarda ismlari qayd etgan 

ayollar o’ziga to’q hamda obro’li xonadon vakillari ekanligini ko’rsatadi 34.  

Buxoroda nafaqat yirik yer egasi balki xayr-ehson qilishga imkoni yetadigan ijtimoiy 

qatlamlar orasida ham mulkini vaqfga aylantirish jarayoni kuzatiladi. Masalan, 1304 ( 21-

avgust – 18 –sentabr 1887) yilning zulhijja oyida qayd ettilgan hujjatda Qurbonoy ismli 

ayol Buxoroning hoji Omonboy guzarida joylashgan hovlisini shu guzar masjidiga vaqf 

qilgani haqida ma’lumotni yuqoridagi fikrni tasdiqlaydi.   

 Aksariyat  hollarda ayollar o’z hovli -joylarini  vaqf qilganlarida “to hayot ekanlar”  

mutavalli sifatida o’zlari boshqarishini shart qilganlar. 1313 (21 -avgust 1895) yilning 29 -

safar kunida qayt etilgan vaqfnomaga binoan Bibikoy Abdulkarimboy qizi Buxoroning 

Labi Rudi Madarixon guzaridagi hovlisini mashhur guzar masjidida ramozonda Qur’on 

xatmi uchun vaqf qilib mutavalli sifatida o’zini vafotidan so’ng Mullo Shokir ismli 

shaxsni mutavalli  bo’lishini qayd etib qo’ygan. 

 Vaqfnomalar orasida ayol voqifa boshqa bir ayolni mutavalli sifatida tayin etgani 

xususidagi ma’lumotlar ham mavjud. Jumladan, 1913 yilning jumodil-avval maxsuraxon 

foydasiga tuzilgan vaqf hujjatiga ko’ra, voqifa Hamrohoy Abdurahmonboy qizi vaqfga 

aylantirgan mulki xaroj yeriga mutavalli etib Oyjonoy Abdug’afforboy qizini tayinlagan. 

1912 yilda rasmiylashtirilgan vaqfnomaga binoan voqifa Hamrohoy Obidbek qizi o’zini 

so’ngra onasi Bibi Komilani mutavalli sifatida tayinlaganligi hujjatlardan ma’lum 

bo’ladi. Shu o’rinda aytish mumkinki,  ayollar nafaqat vaqf mulkichiligi haqidagi nazariy 

 
33 Исматова Н. Бухоро амирлигида аёл воқифалар (XIXасрнинг иккинчи  ярми- XX аср бошлари )−Т.: Sharq, 

2020. – Б. 23  

 
34 Исматова Н. Бухоро амирлигида аёл воқифалар (XIXасрнинг иккинчи  ярми- XX аср бошлари ) − Т.: 

Sharq, 2020. – Б. 30  

bilimlarga ega bo’lganlar, balki vaqf mulklarini tasarruf etish huquqidan ham foydalana 

olganlar.  

Hujjatlar tahliliga shuni ko’rsatadiki, Buxoroda XIX –XX asrda ayollar tomonidan 

vaqfga aylantirilgan mulklarning taxminan 46,6 foizi yer, 32,2 hovli -joy, 13,3 foizi 

do’kon, 4 foizi pul mablag’lari hamda 1,3 foizi saroy, tegirmonlar hisobini tashkil qilgan.  

Xulosa qilib aytganda, Buxoro xonligi tarixida ayyollarning vaqf mulkiga egali k 

qilishi ayyollar uchun iqtisodiy mustaqillik bergan. Vaqf mulkiga egalik qilish 

ayyollarning jamiyatdagi mavqeini oshirgan, xayriya orqali jamoatning hurmatiga 

sazovor bo’lgan. Vaqf mulklaridan kelgan mablag’lar ilm-fan, ta’lim va madaniyatning 

rivojlanishiga katta ta’sir ko’rsatgan. Kitobxonalar, madrasalar va olimlarni qo’llab -

quvvatlash aynan vaqf mulki orqali amalga oshirilgan. 

